
Breyting á raforkulögum nr. 65/2003 - umsögn

Á fundi borgarráðs í dag var lögð fram umsögn borgarlögmanns frá 8. þ.m. um 
frumvarp til laga um breytingu á raforkulögum nr. 65/2003.

Borgarráð samþykkti umsögnina sem fylgir í ljösriti.

Ölafur Kr. Hjörleifsson

Umsögn um frumvarp til laga um breytingu á raforkulögum nr. 65/2003, með síðari 
breytingum (frestun gildistöku ákvœðis um aðgreiningu samkeppnis-  og 
sérleyfisstarfsemi), 204. mál.

Fyrir Alþingi liggur frumvarp til laga um breytingu á raforkulögum nr. 65/2003, með síðari 
breytingum og varðar frestun gildistöku 2. -  4. mL 1. mgr.14. gr. raforkulaga um aðgreiningu 
samkeppnis- og sérleyfisstarfsemi sem að óbreyttu taka gildi um næstu áramót. Undirrituð 
hefur yfirfarið frumvarpið og telur tilefni til að senda Alþingi umsögn um málið sem fylgir 
hér á eftir:

Almennt um frumvarpið

Ákvæði 2 . - 4  ml. 1. mgr. 14. gr. raforkulaga nr. 65/2003 er kveða á um aðskilnað 
dreifiveitna frá annarri starfsemi orkufyrirtækja eiga að öbreyttum lögum að koma til 
framkvæmda 1. janúar 2011. Frumvarpið felur efnislega í sér að framkvæmd ákvæðanna 
verði frestað enn um sinn til 1. janúar 2012 og að iðnaðarráðuneytið nýti þann tíma sem gefst 
til að Iáta fara fram hagfræðilega úttekt á því hvort sá fyrirtækjaaðskilnaður, sem mælt er fyrir 
um í viðeigandi gerðum Evrópusambandsins á sviði raforkumála, eigi að öllu leyti við um 
markaðsaðstæður hér á Íandi og hvort hann sé til þess fallinn að skapa samkeppnisumhverfí 
sem sé neytendum raforkuþjónustu til hagsbóta. Iðnaðarráðherra leggur frumvarpið íram í 
framhaldi af beiðni eigendanefndar Orkuveitu Reykjavíkur, dags. 6, september sl. þess efnis.

Tilgangur raforkulaga nr. 65/2003 með síðari breytingum er meðal annars að innleiða 
viðeigandi gerðir EES-samningsins á sviði raforkumála, sbr. tilskipun Evrópuþingsins og 
ráðsins nr. 2003/54 EB, Tilskipunin tekur til vinnslu, dreifíngar og sölu raforku og mælir fyrir 
um opnun markaða sem og tilteknar ráðstafanir, svo sem bókhaldslegan aðskiinað 
samkeppnis- og sérleyfisþátta, til að stuðla að samkeppni á markaði. í tilskipuninni er hins 
vegar að fínna mikilvægar undanþágur frá opnun markaða og aðskilnaði framangreindra 
rekstrarþátta.

í 26. gr. tilskipunarinnar er mælt fyrir um undanþágur frá opnun markaða. Þar segir að 
samningsaðilar, sem sýnt geti fram á að umtalsverð vandkvæði séu á rekstri lítilla einangraðra 
kerfa, geti sótt um undanþágur frá ákvæðum um rekstur flutningskerfa, rekstur dreifikerfa, 
sundurgreiningu reikninga og aðgangi að kerfum. í 15. gr. eru ákvæði um sundurgreiningu 
dreifiveitna. í 1. mgr. segir að dreifiveita sem sé hluti af lóðrétt samþættu fyrirtæki skuli vera 
óháð annarri starfsemi, sem tengist ekki dreifikerfínu, a.m.k. ekki að því er varðar lögákveðið 
rekstrarform, skipulag og ákvarðanatöku. í 3. mgr. er hins vegar kveðið á um að 
samningsaðilum sé heimilt að beita ekki ákvæðum 1. og 2. mgr. gagnvart samþættum

orkufyrirtækjum sem þjóna færri en 100.000 tengdum viðskiptavinum eða þjóna litlum 
einangruðum kerfum. í aðlögunartexta ákvörðunar sameiginlegu EES nefndarinnar er áréttað 
að EFTA ríki geti með sambærilegum hætti sótt um undanþágu til Eftirlitsstofnunar EFTA frá 
ákvæðum um opnun markaða líkt og áskilið er í 26. gr. Þá segir enn fremur að ísland teljist 
lítið einangrað kerfí í skilningi tilskipunarinnar. Af þeim sökum gildi undanþágan sem mælt 
sé fyrir um í 15. gr. tilskipunarinnar.

Reykjavíkurborg telur Ijóst að skuldbindingar íslenska ríkisins samkvæmt EES-samningnum 
komi ekki í veg fyrir að framkvæmd þeirra ákvæða raforkulaga, er mæla fyrir um aðskilnað 
dreifiveitna frá annarri starfsemi, verði frestað enn um sinn. Reykjavíkurborg leggur því 
áherslu á að frumvarpið verði að lögum en fyrir því eru mikilvæg rök.

í fyrsta lagi er mikilvægt að lagaumhverfi fyrir starfsemi orkufyritækja, sérstaklega að því er 
varðar fyrirtækj aaðskilnað, verði tekið til gagngerrar endurskoðunar með það að markmiði að 
meta hvort markaðsaðstæður hér á landi séu með þeim hætti að heppilegt teljist til frambúðar 
að stefna að fullum aðskilnaði samkeppnis- og sérleyfisþátta, t.d. að því er varðar þjónustu til 
almennings. Sér í lagi þar sem framkvæmd gildandi löggjafar um bókhaldslegan aðskilnað 
rekstrarþáttanna hefur verið farsæí. Það er mat Reykjavíkurborgar að lögformlegur 
aðskilnaður dreifiveitu frá annarri starfsemi félagsins sé ekki til þess fallinn að stuðla að 
hagkvæmari nýtingu framleiðsluþátta, neytendum til hagsbóta sem er hinn almenni tilgangur 
samkeppni á markaði. Þvert á móti kunni slíkar aðgerðir að leiða til enn frekari verðhækkana 
þar sem líklegt er að rekstrarkostnaður muni heldur aukast verði félaginu gert að reka 
dreifiveitu i sérstöku fyrirtæki. Því sé mikilvægt að lagt verði hagfræðilegt mat á hvort 
markaðsaðstæður hér á landi, að teknu tilliti til smæðar staðbundinna dreifíveitna, séu þess 
eðlis að líklegt geti talist að fullkominn aðskilnaður sölu og dreifmgu raforku sé til þess 
fallinn að skila sér í bættri þjónustu og hagstæðari verðum til almennings en í greinargerð 
með frumvarpinu er boðað að iðnaðarráðuneytið muni nýta þann tíma sem gefst til 1. janúar 
2012 til þess að láta slíka úttekt fara fram,

í öðru lagi vill Reykjavíkurborg leggja áherslu á að þau sjónarmið um aðstæður á 
fjármálamörkuðum og viðkvæma stöðu orkufyrirtækja, sem réðu því á sínum tíma að 
framkvæmd ákvæða raforkulaga nr. 30/2009 sem mæla fyrir um aðskilnað dreifiveitna var 
frestað, fyrst til 1. janúar 2010 og aftur til 1. janúar 2011, eiga enn við. Orkuveita Reykjavíkur 
stendur nú frammi fyrir viðræðum við lánardrottna um endurfj ármögnun lána fyrirtækisins og 
er skuldabyrði fyrirtækisins veruleg. Uppskipting fyrirtækisins kallar á flókið ferli þar sem 
skipta verður eignum og skuldum niður á mismunandi lögaðila, sem er síst til þess fallið að 
styrkja stöðu Orkuveitu Reykjavíkur í viðræðum við lánardrottna um endurflármögnun lána. 
Fyrirtækið hefur gripið til verulegra hækkana á gjaldskrá fyrirtækisins auk sársaukafulls 
niðurskurðar í rekstri þess. Við slíkar aðstæður er erfitt að leggja í kostnaðarsamar aðgerðir til 
að mæta kröfum raforkulaga um uppskiptingu fyrirtækisins, sér í lagi þegar því fylgir ekki 
sannfæring um að það muni verða neytendum til hagsbóta.

I þriðja lagi er enn óleyst fyrirsjáanlegt skattalegt óhagræði við færslu á eignum úr 
móðurfélagi Orkuveitu Reykjavíkur, sem er sameignarfyrirtæki, í dótturfélag en eignir sem 
flytja þyrfti á milli nema verulegum fjárhæðum. Við þann flutning myndi myndast skattalegur 
hagnaður en meginreglan er að í skattalegu tilliti er farið með skiptingu félaga sem sölu eigna 
til þeirra félaga sem við taka. Undantekningar þar frá ná aðeins til hlutafélaga, 
einkahlutafélaga og samvinnufélaga en Orkuveita Reykjavíkur er eins og áður sagði 
sameignarfyrirtæki og fellur því ekki undir neitt þeirra félagaforma.Við uppskiptingu

fyrirtækisins gætu því myndast skattskyldar tekjur, sem næmu mismuni raunverðs og 
skattalegs bókfærðs verðs þeirra eigna er frá íyrirtækinu flyttust í dótturfélög. Uppsafnað 
skattalegt rekstrartap myndi hins vegar ekki að neinu leyti flytjast til viðtökufélagsins. Þessi 
staða yki enn á óhagræði Orkuveitu Reykjavíkur af því að ráðast í uppskiptingu íyrirtækisins 
á þessum viðkvæmu tímum í rekstri fyrirtækisins.

Kristbjörg Stephensen


